
Кечки соат 22.00. Дарё 
қирғоғида қад  рост-
лаган «Соҳил бўйи» 

одамлар билан гавжум. Ёши 
катта отахонлар, аёллар, 
ёш-ёш болалар – ҳаммаси 
салқин ва баҳаво, табиати 
гўзал дам олиш масканида. 
Кимдир дўстлари билан ши-
нам тамаддихонада суҳбат-
лашяпти, биров оиласи би-
лан сув бўйидаги ўриндиқда 
дам оляпти, яна кимдир 
баҳаво ва сўлим жойларни 
айланиб юрибди, кўпчилик 
ота-оналар эса фарзандлари 
билан бирга спорт машқла-
рини бажаришяпти. Кеч 
бўлса ҳам худди кундузи-
дек хурсандчилик –  куй-қў-
шиқлар, дўстлар ва дугона-

ларнинг ҳангома-ю кулги-
лари, болаларнинг шодон 
ўйинлари осмонга ўрлаган. 
Муҳими, бу шовқин-сурон 
ҳеч кимнинг тинчини буз
майди. Қайтанга бу ерга 
келган одам тоза ҳаводан 
баҳраманд бўлади, ҳордиқ 
чиқаради.

Ҳа, қаровсиз ва ташлан-
диқ ерда бунёд этилган 
«Соҳил бўйи» 3-4 ойда обод, 
серфайз ва саранжон-са-
ришта гўшага айланди. 

– «Соҳил бўйи» ҳордиқ 
чиқарадиган яхши жой 
бўлди, – дейди 70 ёшли 
Қаҳрамон Умаров. – Бу ер-
дан 7-8 километр  нарида 
яшайман. Ҳар куни нева-
раларимни олиб келаман. 
Улар ўйнайди. Ўзим табиат 

қўйнида айланаман, таниш
лар, қадрдонлар билан суҳ-
батлашаман. Яратилган ша-
роитлардан мамнунмиз.

* * *

Сув шарқираб оқаётган 
соҳил бўйидаги ши-
намгина ўриндиққа 

чўкиб хаёлга чўмасан, киши. 
Дунёнинг ҳар турли бур-
чакларида одамлар эшиги 
эмас, деразаси тирқишидан 
мўралашга юраги безиллаб, 
қўрқув ва таҳликада яша-
ётган бир пайтда мамлака-
тимизда кенг кўламли бу-
нёдкорлик ишлари олиб бо-
рилаётгани, аҳоли тўкис 
ва фаровон ҳаёт кечириши 
учун шарт-шароитлар яра-
тилаётгани Президентимиз 

юритаётган оқилона сиё-
сатининг амалдаги ёрқин 
ифодасидир.

* * *

Хатирчида олиб бори-
лаётган бунёдкорлик 
ишлари «Соҳил бўйи» 

дам олиш маскани билан 
чекланиб қолгани йўқ. Бу-
гун туман катта туризм мас
канига айланган. Айниқса, 
энг чекка ҳудуди, тоғлар 
бағрида жойлашган «Лангар» 
туризм маҳалласида амалга 
оширилган ишлар киши ҳай-
ратини оширади. Ички йўл-
ларнинг ҳаммаси милли-
ард-миллиард сўм маблағлар 
эвазига янгиланди, 50 га 
яқин замонавий уй-меҳмон-
хона қурилди. Узунлиги 800 
метрли зиплайн, 200 метрли 
тюбинг, замонавий ресторан 
ва селфи зона меҳмонлар хиз-
матида.

«Хатирчи Швейцария
си» таърифини олган «Ан-
гидон» маҳалласининг бе-
такрор табиати, меҳмонлар 
ва туристлар учун яратил-
ган шарт-шароитлар эса 
алоҳида мавзу.

Айтганча, туман марка-
зида бунёд этилган замо-
навий кутубхона, «Умум-
миллий бирдамлик боғи» 
эса ҳудуд қиёфасини бут-
кул ўзгартирмоқда. Бун-
дан ташқари, Янги Ўзбекис
тон қиёфасидаги маҳалла-
лар, кичик саноат зоналари, 
янги ишлаб чиқариш  кор-
хоналари, савдо ва маи-
ший хизмат уйлари аҳоли 
фаровон ҳаёт кечиришига, 
муқим иш билан таъминла-
нишига хизмат қилмоқда.

Сирасини айтганда, бу-
гун Хатирчи фақат қишлоқ 
хўжалиги маҳсулотлари 
етиштирадиган туман эмас, 
балки ишлаб чиқариш, са-
ноат ва иқтисоди барқарор 
ҳудудлардан бирига айлан-
моқда.

Бахтиёр ТОШНАЗАРОВ,
журналист

Ислоҳот ва самараЭътибор  Миннатдорлик

ХАТИРЧИНИНГ 
«ТАШРИФ ҚОҒОЗИ»

Яқин-яқингача Самарқанд вилоятининг Нарпай тумани ва Навоий вилоятининг Хатирчи тума-
нини боғлайдиган чегара ҳудуд – халқ тилидаги «Пост ГАИ» олдидаги қаровсиз ва ташлан-
диқ жой ҳамманинг таъбини хира қиларди. Бу хунук манзара маҳаллий аҳолини қўя туринг, 
хориждан келган меҳмонларнинг Хатирчи туманидаги «Ангидон», «Лангар» каби обод ва 
туристик манзиллар, тарихий маконлар тўғрисидаги ижобий фикрларига ҳам соя соларди.
Бугун эса бу ҳудуд гўзал манзара касб этган. 

У ердан қайтгандан кейин жамиятга қайта мослашиш, 
одамлар орасида ўз ўрнингни топиш осон эмас экан. Билган, 
таниган тенгдошларим аллақачон оила қурган, фарзанд тар-
биялаётган, ўз йўлини топишганди. Мен эса ҳаётимни қайта-
дан бошлашимга тўғри келди.

Ана шундай оғир бир пайтда мамлакатимизда инсон қадрини 
улуғлаш, хотин-қизларни қўллаб-қувватлаш, бандлигини таъ-
минлаш ва тадбиркорлик ташаббусларини рағбатлантиришга 
қаратилган ислоҳотлар менинг ҳаётимда ҳам янги саҳифа очди.

Ўрганишлар натижасида «Аёллар дафтари»га киритилдим. 
Хонадонимизга келган масъуллар муаммоларимни эшитибгина 
қолмай, амалий ёрдам бериш чораларини ҳам кўришди. Мулоқот 
давомида қўлимдан тикиш-бичиш келишини, шу касб орқали ҳа-
лол меҳнат қилиб, даромад топиш ва рўзғоримни тебратиш иста-
гим борлигини айтдим.

Ташаббусим қўллаб-қувватланиб, банкдан кредит ажратилди. 
Ушбу маблағ эвазига замонавий дастгоҳлар харид қилиб, тикув-
чилик цехи ташкил этдим. Бу жараёнда касаба уюшмаларининг 
кўмаги жуда катта бўлди. Уларнинг ёрдами ва саъй-ҳаракати би-
лан ишимни янада ривожлантириш имконига эга бўлдим.

Айни пайтда «ТМ-Қалқон» бренди остида буюртмалар асо-
сида махсус кийим-бошлар ишлаб чиқаряпмиз. Маҳсулотлари-
мизга талаб ортиб боряпти. Ҳозир маҳалламизда ишсиз юрган 
хотин-қизларга иш ўргатяпман. Улар ҳам мустақил даромад 
топиб, оилалари фаровонлигини таъминлашяпти.

Бугун ҳаётим, яшашим буткул ўзгарди. Муҳими, бошқаларга 
ҳам нафим тегаётганидан хурсандман. Бахтни қарангки, ёшлик-
даги орзуларим амалга ошди. Айни пайтда Тошкент шаҳридаги 
нуфузли олий таълим муассасасида таҳсил оляпман.

Ортга назар ташласам, ҳаётимдаги бу катта ўзгаришлар мам-
лакатимизда инсон манфаати, хотин-қизларни қўллаб-қувват-
лаш, тадбиркорликни ривожлантиришга қаратилган оқилона 
сиёсат самараси эканини англайман. Бунинг учун Президен-
тимизга чуқур миннатдорлик билдираман. Улар бошлаб бер-
ган инсонпарвар ислоҳотлар натижасида мен каби кўплаб аёл-
лар ҳаётда ўз ўрнини топмоқда, меҳнат қилиб, фарзандлар тар-
биялаб, жамият тараққиётига муносиб ҳисса қўшмоқда.

Гулбаҳор ТОҲИРОВА
Фарғона вилояти, 

Риштон тумани

МЕН ЙЎЛИМНИ 
ТОПДИМ

Болалигим бахтли ва қувноқ ўтган. Ота-онамнинг меҳрли 
бағрида улғайдим. Келажакка катта орзулар билан қарар-
дим. Олий ўқув юртида таҳсил олиб, яхши касб эгаси, эл-
юртга нафим тегадиган инсон бўлишни орзу қилардим. 
Афсуски, биргина хатойим ҳаётимни бутунлай ўзгартириб 
юборди. Талаба бўлиш орзусида юрган пайтимда тақдир 
мени одамлар ҳавас қилмайдиган муассасага олиб кирди. Бу 
давр мен учун оғир, аммо катта сабоқ бўлди.

Янги ўқув йили 
арафасида Гулис
тон тумани тиб-
биёт бирлашма-
сида меҳнат қила-
ётган эҳтиёжманд 
ва боқувчисини 
йўқотган оилалар 
фарзандларига 
қувонч улашилди.

Kасаба уюш-
маси ташаббуси 
билан ташкил 
этилган хайрия 
акцияси доира-
сида болаларга 
мактаб сумкалари, 
зарур ўқув қу-
роллари ва дарс
ликлар тўплами 
топширилди. 
Эътиборлиси, 
ушбу ташаббус 
орқали нафақат 
янги ўқув йилига 

тайёргарлик борасида ама-
лий кўмак кўрсатилди, 
балки тиббиёт ходимлари 
ва уларнинг оилаларига 
ғамхўрлик қилиш, қўл-
лаб-қувватлашга алоҳида 
эътибор қаратилди.

Ўғил-қизлар юз-кўзи-
даги қувонч, ота-оналар-
нинг самимий миннат-
дорлиги тадбирнинг энг 
муносиб баҳоси бўлди. 
Бундай хайрли ишлар юр-
тимизда меҳр-эътибор ва 
инсон қадри устувор эка-
нини яна бир бор намоён 
этади.

АҚШнинг Филадельфия шаҳрида фао-
лият юритаётган «Vatan Global Alliance» 
жамоат ташкилоти ва «Ватан» журнали 
ўртасида ҳамкорлик меморандуми им-
золанди. 

Унга кўра, энди АҚШда яшаётган 
юртдошларимиз «Vatan» журнали-
нинг ҳар бир сонини ўқиш имкония
тига эга бўлишади. Бу хабар океан 
ортида истиқомат қилаётган ватан-
дошларимиз учун қувончли воқеага 
айланди. Зеро, Ватандан узоқда яша-
ган инсон учун юрт нафасини, ун-
даги янгиликлар ва миллий ҳаётни 
акс эттирган нашрни қўлга олиш 
алоҳида аҳамият касб этади.

Энди 

«Vatan» 
журналини 

Америкадаги 
ватандошларимиз 

ҳам ўқишади

«Ishonch»нинг 
телеграмдаги 

саҳифасида тадбир 
видеолавҳасини 

кўринг: 

Бу ҳақда батафсил 
ishonch.uz 

сайтидан ушбу 
ҳавола орқали 

маълумот олинг

Тақдимот

Тақдимот ўз тақдирини океан
орти ўлкаси билан боғлаган, бу-
гун турли хизмат вазифаларида 

меҳнат қилаётган оддий юртдошла-
римиз, «Ўзбекистон» сўзини юра-
гида меҳр-ла олиб юрган ватандо-
шлар қизиқиш ва хоҳишлари асно-
сида АҚШдаги «Vatan Global Alliance» 
жамоат ташкилоти ташаббуси билан 
ташкил этилди.

Ўзбекистоннинг АҚШдаги фавқу-
лодда ва мухтор элчиси Фурқат Сид-
диқов, Олий Мажлис Сенати аъзо-
лари Абдусаид Кўчимов ва Ҳусан 
Эрматов, Америкада истиқомат қи-
лаётган ўзбекистонлик ватандош
лар, талаба-ёшлар ҳамда жамоат-
чилик вакиллари иштирок этган 
тадбирларда яна бир бор айтиб ўтил-
ганидек, жамоатчиликда катта қи-
зиқиш уйғотаётган мазкур китобда 
акс этган асосий ғоялар, энг аввало, 
Президент Шавкат Мирзиёев раҳ-
барлигида сўнгги ўн йил давомида 
Ўзбекистонда амалга оширилган 
кенг кўламли ҳамда ортга қайтмас 
ислоҳотларнинг мазмун-моҳиятига 
бағишланган.

Тақдимотларда кўп йиллардан 
буён АҚШда истиқомат қилаётган 
юртдошларимиз Ўзбекистоннинг 
сўнгги йилларда дунё ҳамжамияти-
даги нуфузи ва ўрни тобора ошиб бо-
раётганини алоҳида таъкидлашди.

Қайд этиш жоизки, бу муаллиф-
нинг АҚШда тақдимоти бўлиб ўтган 
иккинчи китоби. 2025 йил август ой-
ида Қудратилла Рафиқовнинг инг
лиз тилида чоп этилган «Янги Ўз-
бекистон: Шавкат Мирзиёев йўли» 
китобининг тақдимоти Вашингтон 
шаҳрида, АҚШ конгресси биносида, 
сўнг БМТ бош қароргоҳида 50 дан 
зиёд мамлакатнинг мазкур ташки-
лотдаги вакиллари иштирокида бў-
либ ўтганди.

Ўз мухбиримиз

ЯНГИ ЎЗБЕКИСТОН ТАРАҚҚИЁТИГА 
АҚШДА ҲАМ ҚИЗИҚИШ КАТТА

Америка Қўшма Штатларининг Филадельфия ва Нью-Йорк 
шаҳарларида Янги Ўзбекистон асосчиси, Президентимиз

 Шавкат Мирзиёев фаолиятига бағишланган
 «МИЛЛАТ ШАВКАТИ» китоби тақдимоти бўлиб ўтди.

Қувончбек ТЎРАЕВ олган сурат

мазкур китоб 
тақдимотига бағишлаб 

«O‘zbekiston-24» 
телеканалида эфирга 
узатилган кўрсатувни 
ушбу ҳавола орқали 

томоша қилинг:

Фикр агар яхши тарбият топса,
Ханжар, олмосдай бўлур ўткир.

Абдулла Авлоний

Касаба уюшмаси аралашгач...
Шўрчи тумани «Бахшитепа» маҳалласида яшовчи Нурилло 
Менглиев Ўзбекистон касаба уюшмалари Федерацияси-
нинг Сурхондарё вилояти кенгашига иш берувчининг хат-
ти-ҳаракатларидан норози бўлиб, мурожаат қилиб, маж-
бурий бекор юрган кунлари учун ойлик иш ҳақи унди-
ришда амалий ёрдам сўради.

Маълум бўлишича, 
Н.Менглиев Шўрчи 
туманидаги 1-тех-

никумда директорнинг кас
бий таълим бўйича ўрин-
босари лавозимида ишлаб 
келган. Аммо 2025 йил 4 ав-
густда Меҳнат кодексининг 
161-моддаси 2-қисми 3-бан-
дига асосан, у билан тузил-
ган меҳнат шартномаси бе-
кор қилинган. Бундан но-
рози бўлган собиқ ходим 
фуқаролик ишлари бўйича 
Денов туманлараро судига 
даъво-ариза киритган. Ле-
кин суд унинг шикоятини 
рад этган.

Н.Менглиевнинг апел-
ляция шикоятига кўра, иш 
Сурхондарё вилояти суди 
фуқаролик ишлари бўйи
ча судлов ҳайъати апелля-
ция инстанцияси судида 
кўрилган ва шикоятчи фой-
дасига қарор қабул қилин-
ган. Шундан сўнг Н.Менг
лиев ўз лавозимига қайта 
тикланган. 

Ходим ўша вақтда суд
га мажбурий бекор юрган 
вақтлари учун ойлик иш 
ҳақи ундириш масаласини 
киритмагани боис бу ма-
сала муҳокама қилинмаган.

Меҳнат кодексининг 

561-моддаси 3-қисмида 
«Якка  тартибдаги меҳнат 
низосини кўриб чиқаёт-
ган суд ходимга мажбурий 
прогулнинг бутун вақти 
учун ўртача иш ҳақини ёки 
энг кам иш ҳақи тўланади-
ган ишни бажарган бутун 
вақти учун иш ҳақидаги 
фарқни тўлаш тўғрисида 
қарор қабул қилади», деб 
кўрсатилган.

Техникумнинг 2026 йил 
13 апрелдаги маълумотно-
масига биноан, Н.Менгли-
евнинг 2025 йил 4 август-
дан 2026 йил 12 мартга қа-
дар мажбурий бекор юрган 
кунлари учун ойлик иш 
ҳақи миқдори 53 миллион 
200 минг 312 сўмни ташкил 
қилади. Шу асосда Денов 
туманлараро судига даъво 
аризаси киритдик. Нати-
жада иш берувчидан ходим 
фойдасига ана шу маблағ 
ҳамда 5 миллион сўм маъ-
навий зарар ундириб бе-
рилди.

Зариф ХОЛОВ,
Ўзбекистон касаба 

уюшмалари Федерациясининг 
Сурхондарё вилояти 

кенгаши меҳнат ҳуқуқ 
инспектори     

МЕНГЛИЕВНИНГ
МАОШИ УНДИРИБ 

БЕРИЛДИ

* * *

Сирдарё вилояти «Тоза ҳудуд» давлат муассасаси 
директорининг абонентлар билан ишлаш бўйича 
ўринбосари лавозимида ишлаб келган Камолид-
дин Сулайманов Ўзбекистон касаба уюшмалари 
Федерациясининг Сирдарё вилояти кенгашига 
ноҳақ ишдан бўшатилгани юзасидан арз қилди.

Мурожаат атрофлича ўрганилиб, ходимга 
зарур ҳуқуқий тушунтиришлар берилди 
ҳамда судда унинг қонуний манфаатлари 

ҳимоя қилинди. 
Жараёнда иш берувчи Меҳнат кодексининг бир 

қатор моддалари ва процедура қоидаларини буз-
гани асослаб берилди. Фуқаролик ишлари бўйича 
Гулистон туманлараро судининг 2026 йил 31 июл-
даги ҳал қилув қарорига кўра, К.Сулайманов ўз ла-
возимига тикланди. Шунингдек, иш берувчидан 
унинг фойдасига мажбурий прогул кунлари учун 
36 миллион 219 минг сўм иш ҳақи, 14 миллион сўм 
маънавий зарар ундирилиши белгиланди.

Хулоса шуки, меҳнат муносабатларида қонун 
талабларига қатъий риоя этиш иш берувчи учун 
нафақат бурч, балки молиявий чиқимларнинг ол-
дини олувчи муҳим омилдир.

Ширинхон УМАРАЛИЕВА,
Ўзбекистон касаба уюшмалари 

Федерациясининг Сирдарё вилояти 
кенгаши меҳнат ҳуқуқ инспекториШ

– Меҳнат хавфсизлиги 
фақат норматив талабларга 
риоя қилиш билан чеклан-
маслиги керак. Ҳар бир хо-
дим мавжуд хавф-хатар-
лар ва улардан ҳимояла-
ниш усулларини билиши 
зарур, – деди Ўзбекистон ка-
саба уюшмалари Федерация
си Фарғона вилояти кенга-
шининг меҳнатни муҳофаза 
қилиш бўйича етакчи мута-

хассиси Жаҳонгир Зокиров. 
– Шу боис ташкилотларда 
меҳнатни муҳофаза қилиш 
бўйича ўқитиш ва йўл-йўриқ 
бериш ишларини тизимли 
равишда ташкил этиш, хо-
димларнинг билим ва кўник-
маларини ошириш муҳим 
аҳамиятга эга.

Жамшид ЭРГАШЕВ
«ISHONCH»

Меҳнат муҳофазаси 

ҲАР БИР ХОДИМ БИЛИШИ ЗАРУР

«Аёллар дафтари» – шунчаки 
рўйхат ёки қуруқ статистика эмас. 
У сукунатга чўмган хонадонлар-
нинг, ўз кучига бўлган ишончини 
йўқотган кўнгилларнинг ва меҳнат 
орқали қайта туғилган умидларнинг 
жонли дафтаридир.

Норгул Худайбергенованинг 
қисмати аслида бошқача ке-
чиши ҳам мумкин эди. У ком-

байн жиловини тутиб, кенг далаларда 
меҳнат қилишни орзу қиларди. Аммо 
этикдўз отасининг сўзини икки қил-
май, қўлига игна-ип олди. Меҳнат-
нинг аччиқ-чучугини тотган, тайёр 
бўлган пойабзалларни бозорда сотган 
қизчанинг юрагида кун келиб, катта 
бир орзу куртак ёзди.

2003 йил. Кўримсиз, сувоғи кўчган, 
қаровсиз бир хона... Аравага ортиб ке-
линган биттагина эски машина, эски 
стол ва уч нафар умидвор қиз. Хонада 
ўтиришга тузукроқ жой бўлмагани-
дан улар навбатма-навбат кийим ти-
карди. Биринчи иш куни ойнадан 
ташқарини кузатиб турган Норгул 
мато кўтариб ўтиб бораётган аёлни 
кўриб қолди-ю ташқарига югурди: 

«Кўйлак тиктирасизми? Юринг, цехи-
миз бор!». Ўша куни кечаси билан ми-
жознинг бичимини чиқарди. Аёлнинг 
эгнидаги либос ва унинг юзидаги та-
бассум бўлажак тадбиркор учун илк, 
энг катта мукофот бўлди.

Бугун «Қирқ қиз Хўжайли» тикув-
чилик цехида 100 нафардан зиёд аёл 
меҳнат қилмоқда. 2015 йилдаги илк 
35 миллион сўмлик имтиёзли кре-
дит, кейинчалик 100 миллион сўмлик 
дастгоҳлар ва «Ҳамроҳ» ташкилоти 
кўмагида очилган янги имкониятлар 
унинг матонатини юзага чиқарди. Бу 
ерда «Аёллар дафтари»дан чиқиб, ҳа-
ётда ўз ўрнини топган Умида Исмои-
лова, Айсулув Нуримбетова, Умида-
хон Насруллаева ҳамда Маҳлиё Абдул-
лаева сингари ўнлаб аёллар бор.

– Миллий либослар тикиш осон 
эмас, бунда Норгул опанинг бой таж
рибаси қўл келмоқда, – дейди Умида-
хон Насруллаева.

Тумандаги «40-овул» фуқаролар 
йиғинида 2 минг 256 нафар аҳоли ис-
тиқомат қилади. Шундан 1 минг 153 
нафарини хотин-қиз ташкил этади. 
Жорий йилда «Аёллар дафтари»га 97 
нафар опа-сингил қамраб олинди. 
Жумладан, дафтарнинг 2-тоифасида 
рўйхатда турган Насиба Есчанова 33 
миллион сўм кредит ҳисобига ўз уйи
да гўзаллик салони очди. Ушбу маб
лағни узиб, яна 100 миллион сўмлик 
кредит эвазига ишини кенгайтирди 
ва 6 нафар хотин-қизни иш билан таъ-
минлади.

Хўжайлининг «Парвоз» маҳалла-
сида ҳам ибратли ҳаёт йўлларига эга 
инсонлар кўп. Улбосин Матмуратова 
маҳалласидаги аёлларни иш билан 
таъминлаш мақсадида 2017 йилда 
«Хурлиман» миллий кийимлар цехига 
асос солиб, оддий келин кўйлаги ти-
кишдан иш бошлаган эди. 2022 йилда 
тўқув дастгоҳи харид қилди. 

Цех ёнида бўй чўзган қадимий 
қорақалпоқ қора уйи (ўтов) бугун 
ҳақиқий маданий масканга айлан-
ган. Қорақалпоқ, қозоқ ва ўзбек мил-
лий либослари, жумладан, кийме-

шек, қамажай, шунингдек, қадимий 
нақшлар, қуроқ кўрпачалар, бешик 
ва аламўйноқ дутор каби тарихий 
экспонатлар хорижлик сайёҳларни 
ҳайратга солмоқда. Шогирдлари 
ҳамда фарзандлари Рамазан ва Хур-
лиман Ерназаровалар билан «Хурли-
ман» бренди остида тикилаётган нақ-
шинкор либослар бугун Қозоғистон, 
Қирғизистон  ва бошқа қардош эл-
ларда харидоргир. 

Шунга ўхшаш манзарани Аму-
дарёнинг «Чойкўл» овул фуқаро-
лар йиғинида кўриш мумкин. «Аёл-
лар дафтари»га рўйхатга киритиб, 
касбий сертификат олгач, дастлаб 
14 миллион сўмлик имтиёзли кре-
дит эвазига иккита тикув машинаси 
харид қилган Саида Есенбаеванинг 
меҳнатида ҳам миллийлик, ҳам мил-
латлараро тотувлик мужассам. У қа-
рийб 3 йилдан буён 15 нафар маҳал-
ладош хотин-қизни доимий  иш би-
лан таъминлаб, яна 12 нафарига 
ҳунар ўргатиб келмоқда.

– Олдин машинамиз бузилса, иши-
миз тўхтаб қоларди. Ҳозирда замона-
вий дастгоҳларда ишлаяпмиз, – дейди 
Саида. – «Аёллар дафтари» кўмагида 
ўқиб, сертификат олдим. Ўзбекистон 
Маҳаллалар уюшмаси томонидан 
менга 10 та замонавий тикув маши-

наси ажратилди. Тикувчиликни усто-
зим Гулжон Отажановадан ўрганган-
ман. Илгари оёқ машинасида тика ол-
масдим, лекин сабр билан ҳаммасини 
ўзлаштирдим. Ҳозирда шогирдларим 
Зуҳра Худайбергенова ва Кумушой 
Юлдашева ишимни муваффақиятли 
давом эттиришмоқда.

«Чойкўл» ОФЙда 7 минг 123 на-
фар аҳоли бўлиб, 3 минг 151 нафар хо-
тин-қиздан 142 нафари «Аёллар даф-
тари»нинг 7-босқичига киритилди. 
Маҳалла хотин-қизлар фаоли Сайли-
хан Муратбаеванинг сўзларига кўра, 
ажрим ёқасига келиб қолган 11 та 
оила яраштирилди, 9 нафар хотин-қиз 
АT, 5 нафари тадбиркорлик кўникма-
ларига, 17 нафари тикувчилик йўна-
лиши бўйича ўқитилди ва 3 нафар 
аёл ҳунармандчилик уюшмасига аъзо 
бўлди.

Мухтасар айтганда, кўмакка муҳ
тож аёллар эътибор ва ғамхўрлик на-
тижасида ўз йўлини топиб, жамият-
нинг фаол аъзосига айланмоқда. 

Ҳа, «Аёллар дафтари»нинг ҳар бир 
варағида минглаб ана шундай хо-
тин-қизларнинг гуллаган ҳаёти ва ма-
тонати мужассам. 

Фотима АБДУРАИМОВА
«ISHONCH»

«Аёллар дафтари»ни варақлаганда...

ҲАР САҲИФАсиДА ҲАЁТ ИФОРИ 

Сўранг, жавоб 
берамиз…

САВОЛ: Корхонамизда 
баъзи бўлимлар 
тугатилаётгани боис штатлар 
қисқартириляпти. Бундай 
вазиятда қайси ходимларга 
кўпроқ имтиёз берилади?

Нигора ҒУЛОМОВА
Навоий вилояти

ШТАТ 
ҚИСҚАРСА, 

КИМ КЕТИБ, 
КИМ ҚОЛИШИ 

КЕРАК?
 ЖАВОБ: Бирон-бир ташкилот 

ёки корхонада штат қисқартири-
ладиган бўлса, ходимлар билан 
шартнома хоҳлаганча бекор қи-
линмайди. Зеро, кимни ишда қол-
дириш, кимни бўшатишнинг ўз 
тартиб-қоидаси бор.

Хусусан, Меҳнат кодексининг 
167-моддаси ва Олий суд Плену-
мининг 26-қарори буни аниқ бел-
гилайди. Унга кўра, биринчи нав
батда, малакаси ва меҳнат унум-
дорлиги бошқаларга нисбатан 
юқори бўлган ходимлар имтиёзли 
ҳуқуққа эга. Борди-ю икки ходим-
нинг малакаси ва натижаси бир 
хил бўлса, ундан кейин бошқа 
омиллар (кўп болалилик, ноги-
ронлик ва бошқалар) ҳисобга оли-
нади.

Яна бир муҳим жиҳат. Иш 
берувчи қайсидир ходимни 
қисқартириш туфайли бўшатиш-
дан олдин унинг мутахассисли-
гига мос бошқа иш таклиф қи-
лиши шарт. Акс ҳолда, ходимда 
тегишли органларга мурожаат 
йўллаб, ўз вазифасига қайтиш 
ҳуқуқи бор.

Хуллас, «Штат қисқарди», де-
ган важ иш берувчи хоҳлаган хо-
димни бўшатиши мумкинлигини 
англатмайди.

Ҳуқуқ ва халқаро ҳаёт бўлими

1211 эшитади...

Тошкент вилояти спорт 
бошқармаси томони-
дан Самарқанд вилоятига 

уюштирилган саёҳат ҳам ходим-
ларга ана шундай кўтаринки 
кайфият улашди. Сафар даво-
мида кўҳна ва гўзал манзилнинг 
тарихий ва замонавий обида-
лари, зиёратгоҳларида бўлиб, 
шаҳарнинг ўзига хос муҳити би-
лан танишдилар.

Айтиш керакки, «Ўзбекистон 
бўйлаб саёҳат қил!» дастури дои-
расида Самарқанд, Бухоро, Хива, 
Шаҳрисабз каби шаҳарларга са-
фарлар уюштириш имконияти 
кенгайиб бормоқда.

Маълумот ўрнида, мада-
ният, спорт ва туризм ходим-
лари касаба уюшмаси Тошкент 
вилояти бирлашган қўмитаси 
томонидан 2026 йил бошидан 

буён 16 та ташкилотдан жами 
400 нафардан зиёд ходим саё
ҳатга юборилди. Йил якунига 
қадар яна 500 нафарга яқин иш-
чи-ходимни юртимизнинг диқ
қатга сазовор масканларига 
юбориш режалаштирилган.

Рисолат АБДУЛЛАЕВА,
Маданият, спорт ва туризм 

ходимлари касаба уюшмаси 
Тошкент вилояти

бирлашган қўмитаси
 бош мутахассиси

Ички туризм

Турли идораларга қил-
ган мурожаатлари-
дан натижа чиқма-

гач, Ўзбекистон касаба 
уюшмалари Федерацияси-
нинг аёллар муаммолари 
билан шуғулланувчи  1211 
рақамли «Ишонч телефо-
ни»га сим қоқди.

Жамоат ташкилоти то-

монидан «Аёллар дафта-
ри»га киритилган Зилола 
Остонованинг мурожаати 
тегишли мутасаддилар 
эътиборига ҳавола этилди. 
Натижа кўп куттирмади. 
Пастдарғом тумани ҳоки-
мининг биринчи ўринбо-
сари йўллаган жавоб ха-
тида мурожаат ижобий 

ҳал этилгани маълум қи-
линди. 

«Бешнайман» маҳал-
ласи ҳоким ёрдамчиси то-
монидан Зилола Остонова 
хонадонидаги шарт-ша-
роит ўрганилди. Шу асосда 
унга кредит ажратиш мақ-
садга мувофиқ деб то-
пилди. Тавсиянома ижро 

учун ҳудудга бириктирил-
ган тижорат банки бўли-
мига юборилди. Натижада 
оиласининг иқтисодий 
аҳволини яхшилашни мақ-
сад қилган аёлнинг муш-
кули ариди.

Нурилла ШАМСИЕВ
«ISHONCH»

ЗАВҚЛИ САЁҲАТЛАР

КРЕДИТ МУАММОСИ
 ҲАЛ ЭТИЛДИ

Пастдарғомлик Зилола 
Остонова хонадонида 
чорвачиликни йўлга қўйиб, 
барқарор даромад манбаи 
яратмоқчи эди. Аммо му-
аммога дуч келди – кре-
дит ололмади.

Тарихий масканларни зиёрат қилиш кишига нафақат яхши кайфият 
бағишлайди, балки унинг дунёқарашини ҳам бойитади.

Ўзбекистон касаба уюшмалари Федерация-
сининг Фарғона вилояти кенгашида корхона 
ва ташкилотларда меҳнатни муҳофаза қилиш 
хизмати ходимлари ҳамда мутахассислари 
учун семинар ташкил этилди. Унда соҳадаги 
муаммолар ҳамда ишлаб чиқаришда бахт-
сиз ҳодисаларнинг олдини олиш масалалари 
атрофлича муҳокама қилинди.

Давлатнинг вазифаси инсонларни бахт-саодатга олиб боришдир. 
Бу эса илм ва яхши ахлоқ ёрдамида қўлга киритилади.

Абу Наср Форобий

Маҳоратли ходим – сифатли хизмат
	
– Айни пайтда маҳаллаларда ходимлар уйма-уй 

юриб, эҳтиёжмандларни аниқлашяпти, – дейди 
Ижтимоий ҳимоя миллий агентлиги Тошкент вилоя
ти бошқармаси бошлиғи Миразиз Мирсултонов. – На-
тижада фуқароларга маҳалланинг ўзида 120 дан ортиқ 
турдаги хизмат кўрсатиляпти. Энг муҳими, муаммо-
лар жойида ўрганилиб, ечими таъминланяпти.

Таҳлилларга кўра, вилоятдаги 883 та маҳаллада 
фаолият юритаётган ижтимоий ходимларнинг 170 на-
фари юқори натижалар кўрсатмоқда. 564 нафар ходим-
нинг фаолияти ўрта, 152 нафариники эса қониқарсиз, 
деб баҳоланган. Эндиликда уларнинг касбий маҳора-
тига қараб тоифаларга ажратиш ва малакасини оши-
ришга алоҳида эътибор қаратилади. Йил охирига қа-
дар 70 нафар ходимни юқори тоифадаги, профессио-
нал хизмат кўрсатувчи мутахассис даражасига олиб 
чиқиш мақсад қилинган. Шунингдек, жаҳон тажриба-
сини ўрганиш учун агентлик томонидан 100 та квота 
ажратилган ва натижаси юқори бўлган ходимларни 
малакасини ошириш учун хорижий давлатларга юбо-
риш режалаштирилган.

Дарвоқе, бу соҳада кадрлар масаласи ҳам эътибор-
дан четда эмас. Жорий йилда Чирчиқ давлат педа-
гогика университетининг «Ижтимоий иш» йўнали-
шини 34 нафар илк битирувчи тамомлади. Келгусида 
уларнинг билим ва кўникмалари соҳани янада ривож
лантиришга хизмат қилиши кутилмоқда.

Рақамлар ортидаги тақдирлар

Ижтимоий хизматлар тизимида ҳуқуқий ва пси-
хологик кўмак ҳам муҳим ўрин тутади. Ҳудудларда 
ҳуқуқий маслаҳатчилар фаолияти йўлга қўйилгани 
натижасида ўтган олти ойда мингга яқин хотин-қизга 
ҳуқуқий ёрдам кўрсатилди. Қарийб 1,5 минг нафар 
аёлга психологик кўмак берилди.

Касаба уюшмалари билан ҳамкорликда эҳтиёж-
манд оилаларнинг аъло баҳоларга ўқийдиган фар-
зандлари ҳам соғломлаштириш оромгоҳларига юбо-
рилди. Жорий мавсумга қадар 1200 нафардан зиёд ана 
шундай болалар касаба уюшмалари тасарруфидаги 
«Афсона», «Геолог», «Ниҳол», «Истиқбол» каби бола-
ларни соғломлаштириш оромгоҳларида дам олди-
рилди.

«Инсон» марказлари тадбиркорлар учун ҳам 
ишончли ҳамкорга айланиб бормоқда. Маҳаллаларда 
ҳақиқий эҳтиёжманд оилалар аниқланиб, рўйхатга 

олинади. Натижада ҳомийлик маблағлари аниқ ман-
зилга етиб бориши таъминланади. Масалан, ярим 
йил мобайнида 20 миллиард сўмга яқин ҳомийлик 
маблағи жалб этилган бўлиб, бугун кўплаб тадбиркор-
лар ижтимоий хизматлар марказлари билан ҳамкор-
лик қилишяпти.

Она учун – имконият,  бола учун – ғамхўрлик

Ижтимоий хизматларнинг инсон ҳаётига таъси-
рини ногиронлиги бўлган болаларга кўрсатилаёт-
ган ёрдам мисолида ҳам кўриш мумкин. Вилоятда 10 
йилдан буён парваришга муҳтож бўлиб келаётган но-
гиронлиги бўлган болалар ҳам бор. Уларнинг асосий 
парваришчиси, одатда, оналар бўлади. Шу боис кўп
лаб аёллар ишлаш, жамият ҳаётида фаол иштирок 
этиш ёки ҳатто оддий юмушларини бемалол бажариш 
имкониятидан маҳрум бўлган.

Бугун эса марказда ногиронлиги бўлган болаларга 
9 соат давомида қараб туриш хизмати йўлга қўйил-
ган. Пировардида 400 нафарга яқин она меҳнат фао-
лиятига қайтган.

Ҳуқуқий ёрдам – муаммога ечим

Нурафшон шаҳар «Инсон» ижтимоий хизматлар 
маркази ҳуқуқий масалалар бўйича эксперт маслаҳат-
чиси Бахтиёр Раҳимовнинг маълум қилишича, 2026 
йилнинг олти ойида марказга 72 та ҳуқуқий масала 
бўйича мурожаат келиб тушган.

Масалан, «Ҳуррият» маҳалласида яшовчи, I гуруҳ 
ногирони Амина Собированинг мурожаати асосида 
марҳум турмуш ўртоғига тегишли ўлим ҳақидаги гу-
воҳнома олиб берилди. Кейинчалик уй-жой бўйича 
мерос иши расмийлаштирилиб, хонадонни унинг но-
мига ўтказишга амалий ёрдам кўрсатилди.

«Тараққиёт» маҳалласида яшовчи Рада Бернико-
ванинг муаммоси ҳам марказ ёрдамида ҳал бўлди. 
Суд орқали унинг Ўзбекистонда доимий яшаганлиги 
факти тасдиқлангач, паспорт расмийлаштирилди. 
Шундан сўнг икки нафар фарзандига туғилганлик 
ҳақидаги гувоҳнома олинди.

Яна бир мурожаат эса Нилуфар Турғуновага те-
гишли. Тўрт нафар вояга етмаган фарзанди бор, ижти-
моий реестрда қайд этилган фуқарога қўлланилган 4 
миллион 120 минг сўмлик маъмурий жарима юзаси-
дан судга шикоят қилишда амалий кўмак берилди. 
Шу тариқа жарима бекор қилиниб, фуқаро маъмурий 
жавобгарликдан озод этилди.

* * *

Марказ фаолиятининг энг муҳим натижа-
сини рақамларда эмас, одамлар  ҳаёти-
даги ўзгаришларда кўриш мумкин. Реа­

билитация машғулотларидан кейин мустақил 
ҳаракатлана бошлаган инсон учун бу оддий на-
тижа эмас – ҳаётга қайтишнинг ўзи.
– Олти ой аввал микроинсульт бўлгандим. Кун-
далик реабилитация машғулотлари туфайли 
соғлиғимда ижобий ўзгаришлар кўп. Марказда-
гиларга раҳмат, ўзлари бу ерга олиб келиб, яна 
қайта олиб бориб қўйишади, – дейди нурафшон-
лик 52 ёшли Ўткир Одилов.
Ўртачирчиқлик Лайло Аҳмедова эса 15 йилдан 
буён полиартрит билан курашиб келади. У би-
ровнинг ёрдамисиз юролмас эди. Чирчиқ шаҳри-
даги шифохонага қатнаб даволаниш эса вақт ва 
маблағ талаб қилган. Марказда муолажа олишни 
бошлагач, Л.Аҳмедова соғлиғида сезиларли ўзга-
ришни ҳис этган.
– Зиналардан мустақил тушиб-чиқаётганим, 
бемалол юришни бошлаётганим мен учун жуда 
катта бахт, – дейди у.
Дарҳақиқат, «Инсон» марказларида кўрса-
тилаётган ҳар бир хизмат, берилган ҳар бир 
маслаҳат, ҳал этилган ҳар бир муаммо ким-
нингдир ҳаётини енгиллаштирмоқда. Зеро, та-
раққиётнинг энг катта мезони ҳам инсон қадри-
нинг амалда таъминланишидир.

Холида ЭГАМБЕРДИЕВА
«ISHONCH» 

Бугун Бешариққа келган 
киши аввалги ҳудудни 
эмас, янги имконият-

лар очилаётган, одамлари 
эртанги кунга ишонч билан 
қараётган туманни кўради. 
Равон кўчалар, осмонўпар 
уй-жойлар, бир-биридан ҳа-
шаматли савдо ва хизмат кўр-
сатиш шохобчалари, замона-
вий ишлаб чиқариш корхо-
налари ҳайрат-ҳавасингизни 
оширади. Сирасини айт-
ганда, туманда ҳар куни бир 
ўзгариш, янгиликлар бўй кўр-
сатмоқда.  

Туманнинг иқтисодий та-
раққиётига назар ташласак, 
ўзгаришларнинг кўлами кар-
расига ошганини кўриш мум-
кин. Ўтган йили туманда 1 
триллион 668 миллиард сўм-
лик саноат маҳсулотлари 
ишлаб чиқарилди. Бу аввалги 
йилга нисбатан 9 фоизга кўп, 
деганидир. 

Қишлоқ хўжалигида эри-
шилаётган ютуқларнинг сал-
моғи ҳам анча юқори. 2025 
йил якуни билан бу соҳада 
3 триллион 250 миллиард 
сўмлик маҳсулотлар ишлаб 
чиқарилди. Эътиборга молик 
жиҳати, Фарғона вилояти қу-
руқ мева экспортининг 30 фо-
изи туман ҳиссасига тўғри 
келади.

Ҳар бир ҳудуд ривожида 
саноат, ишлаб чиқариш 
салоҳияти муҳим аҳамиятга 
эга. Бешариқда кейинги йил-
ларда бу борада кўплаб нати-
жалар қайд этилди. Буни ту-
манда 2026 йилнинг тўрт ойи 

давомида ҳудудий дастурлар 
доирасида қиймати 20 мил-
лиард сўмлик 23 та саноат 
лойиҳаси амалга оширилга-
нидан ҳам билиш мумкин. 

Бугун ўзгаришлар ҳар жаб
ҳада кўзга ташланмоқда. 
«Beshariq comfort servis» 
МЧЖнинг трансформатор-
лари, «Lola Quality Tex» МЧЖ-
нинг трикотаж маҳсулотлари, 
«Miolar Textile» МЧЖнинг 
кийим-кечаклари, «Yasin» 
корхонасининг юқори қув-
ватли цементи, «Sherwood»-
нинг мебель маҳсулотлари 
ташқи бозорларга чиқарил
япти.

Бешариқ фахрига айлан-
ган «Yasin»нинг ўрни алоҳида. 
Ушбу корхона бир йилда 1,2 
миллион тонна юқори си-
фатли цемент ишлаб чиқариш 
қувватига эга бўлиб, мамлакат 
ички бозорининг қурилиш ма-
териалларига бўлган эҳтиё-
жини қондиришга салмоқли 
ҳисса қўшмоқда.

Ҳеч шубҳасиз, ислоҳот-
ларнинг ҳақиқий натижаси 
инсон ҳаётида кўринади. Ту-
манда янги корхоналар ишга 
тушгани сари иш ўринлари 
кўпаймоқда. Айниқса, хо-
тин-қизлар бандлигини таъ-
минлашда текстиль тармоғи 
муҳим ўрин тутмоқда.

«Sherwood» корхонаси қо-
шида ташкил этилган «KORK» 
тикувчилик корхонаси бу-
гун ҳудуддаги йирик ишлаб 
чиқариш субъектларидан би-
рига айланган. Корхонада 
100 нафардан зиёд хотин-қиз 

доимий иш билан банд. Энг 
муҳими, бу ерда ишлаб чиқа-
рилаётган замонавий ва си-
фатли кийим-кечаклар ички 
бозор билан чекланиб қол-
май, тўғридан тўғри хори-
жий бозорларга йўналтирил
япти.

Корхона тараққиётида Ўз-
бекистон касаба уюшмалари 
Федерациясининг амалий кў-
маги ҳам муҳим омил бўлди. 
Кўрсатилган молиявий ёрдам 
ишлаб чиқаришни кенгайти-
риш, зарур жиҳоз ва ускуна-
лар билан таъминлаш, янги 
иш ўринларини яратиш им-
конини берди. Натижада 
«KORK» нафақат хотин-қиз-
лар бандлигини таъминлаёт-
ган, балки Бешариқнинг экс-
порт салоҳиятини оширишга 
ҳисса қўшаётган замонавий 
корхоналардан бирига ай-
ланди.

Бешариқдаги ўзгаришлар 
фақат иқтисодиёт билан 
чекланмаётганининг яна бир 
ёрқин мисоли – бу тиббиёт. 
Бир вақтлар чекка ҳудуд сифа-
тида қаралган туманда тиб-
бий хизмат кўрсатишнинг ўзи 
иқтисодий ва ижтимоий драй-
верлардан ҳисобланади. Ҳо-
зирги кунда 50 дан ортиқ ху-
сусий клиникалар маҳаллий 
ва қўшни мамлакатлар аҳоли-
сига тиббий хизмат кўрсатиб 
келмоқда.  Туман Тожикистон-
нинг Конибодом ва Исфара ҳу-
дудларига яқин жойлашгани 
сабабли қўшни давлатдан да-
воланиш учун келувчилар 
сони ортиб бормоқда.

Мухтасар айтганда, бу-
гунги Бешариқ ўн йил ол-
динги Бешариқ эмас. Зеро, 
буни иқтисодий кўрсат-
кичлар, янги корхоналар, иш 
ўринлари, сифатли тиббий 
хизмат, экспорт ҳажми ҳам 
тасдиқлаб турибди.

Дилафрўз РАҲМОНОВА,
журналист

Ҳужжатини олишга қийналган инсон, узоқ 
йиллардан бери уйидан чиқолмай қолган 
бемор, парваришга муҳтож фарзанди са-
бабли ишлай олмаган она... Улар бугун ўз 
муаммоси билан «Инсон» марказига келган. 
Энг муҳими, бу ердан қуруқ маслаҳат билан 
эмас, ишонч билан қайтишмоқда. 
Тошкент вилоятида илк маротаба ташкил 
этилган Ижтимоий ҳимоя мажмуаси аҳоли-
нинг ҳимояга муҳтож қатламларига турли 
хизматларни бир жойда кўрсатиш имконини 
бермоқда. Бу ерда 5 та тузилма – Ижтимоий 
ҳимоя миллий агентлигининг вилоят бош
қармаси, ҳудудий Ижтимоий инспекция, 
Нурафшон шаҳри «Инсон» ижтимоий хиз-
матлар маркази, тиббий-ижтимоий эксперт 
комиссияси ҳамда ҳудудий ижтимоий хиз-
матлар маркази жойлаштирилган.
Маълум бўлишича, вилоятда 40 мингдан 
зиёд оила ижтимоий реестрга киритилган. 
Уларда 160 мингдан ортиқ фуқаро истиқо-
мат қилади. 13 мингдан зиёд оила дав-
лат таъминоти рўйхатида туради. Уларнинг 
орасида доимий иш жойига эга бўлмаган-
лар, ногиронлиги бўлган шахслар, боқув-
чисини йўқотган ва меҳнатга лаёқатсиз 
фуқаролар бор.

ТаҳлилИШОНЧ МАСКАНИГА 
ХУШ КЕЛИБСИЗ!

Жараён

ҲАР ЖАБҲАДА ЎЗГАРИШ, 
ҲАР СОҲАДА ТАРАҚҚИЁТ

Бешариқликлар меҳнаткаш, қатъиятли, янгиликка интила-
диган, имконият берилса уни натижага айлантира оладиган 
инсонлар. Сўнгги ўн йил ичида Бешариқнинг қиёфаси туб-
дан ўзгарди. Янги ишлаб чиқариш корхоналари ишга тушди, 
қулай шароит сабаб хорижлик инвесторлар кириб келди, 
экспортбоп маҳсулотлар кўпайди, тиббий хизматлар кўлами 
кенгайди, туризм учун янги имкониятлар пайдо бўлди.

Хусусан, 2021 йилдаги ислоҳот-
лар профилактика фаолиятини 
маҳаллага янада яқинлаштирди. 

Ҳар бир маҳалла, оила ва шахс кесимида 
жиноятчилик сабаб
ларини аниқлаш, 
муаммоларни бево-
сита жойнинг ўзида 
ҳал этиш вазифаси 
белгиланди. Ички 
ишлар органлари-
нинг таянч пункт-
лари негизида таш-
кил этилган маҳалла 
ҳуқуқ-тартибот мас
канлари ҳудудда жа-
моат хавфсизли-
гини таъминлаш ва 
ҳуқуқбузарликлар ол-
дини олишнинг асо-
сий қуйи бўғинига 
айланди.

Натижада профилактика инспекто-
рининг вазифаси ҳам кенгайди. Энди 
у нафақат маъмурий ҳужжат расмий-
лаштирувчи ходим, балки ҳудуддаги 
хавфларни баҳоловчи, аҳоли билан 
ҳуқуқий мулоқот ўрнатувчи ва турли 
ташкилотлар фаолиятини муайян му-
аммо ечими атрофида мувофиқлашти-
рувчи мутахассис бўлиши керак.

Бироқ инспекторни барча ижти-
моий муаммоларни якка ўзи ҳал қи-
ладиган универсал ходимга айланти-
риб бўлмайди. Амалиётда ҳар бир вази-
ятга тайёр жавоб топилавермайди. Бир 
оиладаги жанжал ташқаридан оддий ке-
лишмовчиликдек кўриниши мумкин, 
аммо унинг ортида узоқ вақт давом эт-
ган зўравонлик ва қўрқув яширинган бў-
лиши эҳтимоли бор. Ўсмирнинг кечаси 
кўчада юриши назоратсизлик белгиси-
дек туюлади, аслида эса уни уйда ҳеч 

ким кутмаётган бўлиши мумкин. Ходим 
ана шундай ҳолатларда кўзга кўринган 
воқеани қайд этиш билан чекланмай, 
унинг ортидаги ҳақиқий вазиятни анг

лаши лозим.
Бунинг учун 

ишонч керак. 
Одамлар инспек-
торни қонуний, 
холис ва махфий-
ликни сақлайди-
ган ходим сифа-
тида қабул қилса, 
дардини эртароқ 
айтади. Оиладаги 
жанжал, зўравон-
лик хавфи ёки 
фарзандининг сал-
бий муҳитга ту-
шиб қолаётгани 
ҳақидаги маълу-
мот ҳам ўз вақтида 

етиб келади. Ишонч бўлмаган жойда эса 
муаммо кўпинча чуқурлашиб, хавфли 
тус олгандагина маълум бўлади.

Инсонни тинглаш, унинг шаънини 
ҳурмат қилиш, бир томоннинг гапига 
асосланиб шошма-шошар хулоса чиқар-
маслик ва сир сақлаш ходимнинг шах-
сий фазилатигина эмас. Булар қабул қи-
линадиган қарорнинг қонунийлиги ва 
адолатлилигига бевосита таъсир кўрса-
тадиган касбий талаблардир.

Янги ваколатни эски билим билан 
самарали амалга ошириб бўлмайди. Шу 
сабаб профилактика тизимидаги ўзга-
ришлар кадрлар тайёрлаш мазмунига 
ҳам янги талабларни қўйди. 2021 йил 15 
апрелдаги Президент қарори билан ИИВ 
Академиясида бакалавриат ва магистра-
турани қамраб олган икки босқичли 
олий таълим тизими жорий этилди. Ба-
калавриатда ҳуқуқбузарликлар профи-

лактикаси ва пробация фаолияти бўйи
ча мақсадли касбий тайёргарлик йўлга 
қўйилди.

Таълимнинг ҳақиқий қиймати бити-
рувчининг қонун нормаларини билиши-
дан ташқари мураккаб вазиятда қонуний, 
асосланган ва инсон қадрини ҳурмат қил-
ган ҳолда қарор қабул қила олишида ҳам 
намоён бўлади. Курсант ҳудуддаги хавф 
омилларини ажратиши, далилни тах-
миндан фарқлаши, ахборотнинг ишонч-
лилигини текшириши, ҳамкор субъект-
лар ваколатини билиши ва кўрилган чора 
натижасини баҳолай олиши керак.

Шу боис амалиётга йўналтирилган 
таълим ҳужжат тузиш машқи билан 
чекланмайди. Реал хизматда маълумот-
лар тўлиқ бўлмаслиги, турли манбалар 
бир-бирига зид келиши, мурожаатчининг 
баёни эса субъектив бўлиши мумкин.

Давлатимиз раҳбарининг 2026 йил 5 
январдаги қарори билан уч йилдан буён 
«қизил» тоифада қолаётган маҳалла-
ларни ҳуқуқ-тартибот идораларининг 
таълим ва илмий ташкилотларига би-
риктириш белгиланди. Оила-турмуш 
муносабатлари, аёллар ва ёшлар жино-
ятчилиги омилларини «илмий хулоса – 
тавсия – натижа» тамойили асосида ўр-
ганиш вазифаси қўйилди. Бу Академия-
нинг ролини янада кенгайтирди. Энди 
у нафақат кадр тайёрлайдиган таълим 
муассасаси, балки мураккаб ҳудудий му-
аммоларга илмий, услубий ва амалий 
ечим таклиф этадиган билим маркази 
сифатида ҳам майдонга чиқмоқда.

Мухтасар айтганда, ички ишлар ор-
ганларидаги ислоҳотларнинг янги 
босқичи вазифалар сонининг кўпайи
ши билан эмас, уларни бажариш усули-
нинг ўзгариши билан аҳамиятлидир. 
Профилактика воқеадан кейин ҳужжат 
расмийлаштиришдан хавфни барвақт 
англашга, умумий тадбирдан маҳалла-
нинг аниқ муаммосига, бир идоранинг 
ҳаракатидан мувофиқлаштирилган 
ижтимоий-ҳуқуқий ечимга ўтмоқда.

Очилган жиноят ҳисоботда қайд эти-
лади. Олди олинган жиноят эса кўпинча 
рақамларда кўринмайди. Аммо унинг на-
тижаси – тинч оила, хавфдан ҳимоялан-
ган инсон, адашишдан қайтарилган ёш 
ва давлатга нисбатан сақлаб қолинган 
ишончда намоён бўлади. Профилактика-
нинг энг катта ютуғи ҳам ана шунда. 

Наргиза АШУРОВА,
Ўзбекистон Республикаси ИИВ

Академияси «Ҳуқуқбузарликлар 
профилактикаси фаолияти» 

кафедраси профессори,
 юридик фанлар доктори

ҲуқуқСўнгги йилларда ички ишлар органларида амалга оширилаётган ислоҳотларни 
фақат янги тузилмалар, лавозимлар ёки техник воситалар билан ўлчасак, асл маз-
мунини торайтирган бўламиз. Зеро, энг катта  ўзгариш одамлар билан ишлаш усу-
лида, муаммога муносабатда ва ходимнинг касбий қиёфасида намоён бўлмоқда.

РАҚАМЛАРДА 
КЎРИНМАС НАТИЖА 

ёхуд ҳуқуқбузарликлар 
профилактикасидаги ислоҳотлар 
самараси нималарда акс этмоқда?

Давлатимиз раҳбарининг 2026 
йил 5 январдаги қарори билан уч 

йилдан буён «қизил» тоифада 
қолаётган маҳаллаларни ҳуқуқ-

тартибот идораларининг таълим 
ва илмий ташкилотларига 

бириктириш белгиланди. Оила-
турмуш муносабатлари, аёллар ва 
ёшлар жиноятчилиги омилларини 

«илмий хулоса – тавсия – 
натижа» тамойили асосида 

ўрганиш вазифаси қўйилди.

Ҳожат эмас, ҳаммасини сўзла баён қилмоққа, 
бир боқмоқ минг сўздан яхшидир англаганга.

Жалолиддин Румий

«Бўрбой» («бўрбай», «бўрвай») деган 
сўзни эшитганмисиз? Бу сўз изоҳли 
луғатда йўқ, демак, адабий тилда ҳам 
йўқ, лекин шеваларда бор, шунинг 
учун «Ўзбек халқ шевалари луғати»га 
ҳам киритилган.

Хўш, «бўрбой» нима? Адабий тилдаги 
«болдир» билан айнан бир маънога 
эга, яъни оёқ тиззаси ёки тақимдан 

то тўпиққача бўлган қисми баъзи шева-
ларда – «бўрбой» деб аталади. Кимдадир 
«тақим нима?» деган савол ҳам туғилиши 
мумкин. «Тақим – оёқнинг тизза ости бу-
киладиган жойи», деб изоҳланган луғатда 
(ЎТИЛ.II.1981.146). Бу сўз «тақмоқ» феъли-
дан ясалган, мисол: «чавандоз улоқни тақи-
мига босди» ёки «қизнинг сочи тақимига 
тушади», лекин «тақим» ҳам кейинги пайт
ларда «узун соч» билан бирга бироз унути-
либ бормоқда. «Тўпиқ» сўзи «Девону луғо-
тит-турк»да икки ўринда: «тобïқ сöңўк», 
яъни «тўпиқ суяги» ва «тобïқ» – човган ўй-
наганда човган билан уриладиган тўп», деб 
тилга олинади. Яъни «тўпиқ»нинг асл маъ-
носи – «копток, тўп, юмалоқ»; болдир суя-
гининг пастки қисми ҳам ён томонга дўм-
боқ бўлиб чиқиб тургани учун «тўпиқ» но-
мини олган, мисол: «Дунёни сув босса 
тўпиғига чиқмайди».

«Болдир» сўзи суякка нисбатан ҳам 
ишлатилади: «болдир суяги», «сон суяги», 
лекин «бўрбой» – кўпроқ этга, пайга нисба-
тан: «Махси тор экан, бўрбойимни сиқди». 
«Ўзбек халқ шевалари луғати»да Шаҳри-
сабз шевасидан ушбу мисол келтирилади: 
«бўрвайимдек келадда ман кўрган илон». 
Жиззахда эса «бўрбай» деганда «тақим» ту-
шунилар экан: «улоқ човганда бурбайға қи-
сати» (ЎХШЛ.Т.1971.54).

«Болдир»дан фарқли ўлароқ «бўрбой» 
шевада яна оёқ кийимга нисбатан «қўнж» 
маъносида ҳам ишлатилади: «бўрбойи 
узун этик» – «қўнжи узун этик», «бўрбойли 
ботинка» – «қўнжли ботинка», «бўрбойи 
калта этик» ва ҳоказо. 

«Бўрбой» аслида мўғул тилларидан 
турк тилларига ўзлашган, деган қараш 
устувор, чунки «Мўғул тиллари этимоло-
гик луғати»да ҳам: «халхача: borbi – «товон 
пайлари; бурятча: «борбо» – болдир; қал-
миқча: «бөрв» – болдир пайлари, тақим», 
– деб изоҳланган (ЭСМЯ.I.М.2015.98). Шу-
нингдек, XIII аср обидаси, эски мўғул 
тилида Чингизхон тарихи битилган ва 
кейинчалик «Мўғулларнинг яширин та-
рихи» деб номланиб кетган асарнинг 255- 
параграфида ҳам бу сўзга «болдир» маъ-
носида – «borbï» шаклида дуч келамиз 
(«borbïn-ïyan kinggürü čabčïldusu»).

Бироқ бу сўз фақат мўғул тилида эмас, 
балки аксарият турк тил ва лаҳжаларида 
ҳам бўлиб, гарчи тананинг турли аъзола-
рига нисбатан ишлатилса-да, кўпроқ «пай», 
яъни «бирлаштирув тўқима» маъносига 
эга, мисол учун қозоқ ва қирғизларда бу 
сўз – «борпай» шаклида «чов» маъносида; 
олтой, ёқут, қўмиқ, нўғай, бошқирд тил-
ларида: «пай», «бирлаштирувчи тўқима», 
«сон», «тақим» каби маъноларга эга экан. 
Ҳатто, бу сўз усмонли туркчасининг баъзи 
шеваларида ҳам бўлиб, «қўлнинг билаги» 
маъносини билдираркан (ЭСТЯ.II.194). 
Аммо «Девону луғотит-турк» ёки «Қутадғу 
билиг» каби манбаларда «бўрбой» сўзи уч-
рамайди.

Алқисса, бу сўзнинг турк тилларида ҳам 
«бўрбай», «борпай», «порбуй» каби шакл-
ларда мавжудлиги ва кўпроқ «пай» маъно-
сини билдириши ва шаклан ҳам «пай»ни 
эслатиши, унинг келиб чиқиши мўғулчага 
эмас, балки олтой ёки прототурк тилидаги 
қадимги умумий ўзакка бориб тақалиши 
мумкин, деган фаразга ҳам олиб келади.

Абдувоҳид ҲАЙИТ

Тил сандиғи

БЎРБОЙНИ 
бИЛАСИЗМИ?

Мароқли 
дам олинг,
азиз газетхон!

Маҳмуджон Тожибоев ижросида

«Дугоҳи Ҳусайний» 
Маҳшар куни кўрам дерам               
                          ул сарвқомати, 
Гар онда ҳам кўрунмаса, 
                          кел, кўр қиёмати!Фузулий ғазали

Ҳа, кейинги йилларда одамлар кредит олишга муккаси-
дан кетгани рост. Аммо қарз олаётганларнинг ҳаммаси 
ҳам буни ноиложликдан қилишаётгани йўқ.

Тасаввур қилинг, қарз олишга эҳтиёжингиз йўқ. Топаётган 
маблағингиз кунлик харажатларга етиб турибди. Аммо ижти-
моий тармоқлар орқали узатилаётган рекламалар туфайли 
фикрингиз ўзгариб, гўё кредит олсангиз, ҳаётингиз тубдан ўз-
гариб кетадигандек туюлади ва шу ишга жазм қилганингизни 
сезмай ҳам қоласиз. Ёки тўсатдан каттароқ маблағ керак бў-
либ қолди. Табиийки, бундай вазиятда ҳам ўша «жарангдор» 

рекламалар сизни ўзига оҳанрабодек тортади. Кейин нима бў-
лиши билан эса ишингиз йўқ. Муҳими, бугун керакли пулни 
топсангиз бўлди.

Аслида молиявий хизмат рекламасининг асосий вазифаси 
маҳсулотни жозибадор кўрсатишдан иборат. Микроқарз ро-
ликларида эса у кўпинча «муаммони ҳозир ҳал қилиш» ғояси 
орқали яратилади. Масалан, одамларга «Пул ҳозир керакми?», 
«Бир неча дақиқада олинг», «Ортиқча ҳужжатларсиз», «Қулай 
ва тез», «Истаган мақсадингиз учун» каби иборалар кучли таъ-
сир қилади. Шу боис улар эътибори қарзнинг умумий қийма-
тига эмас, осон қўлга киритилишига қаратилади. Шу тобда 
инсоннинг онгида «қарз» эмас, «имконият» образи пайдо 
бўлади. У пулни бугун олишни, уни қайтариш эса келажак-
даги масала эканини тусмоллайди.

Психологик жиҳатдан бу жуда 
муҳим фарқ. Чунки инсон ҳозирги 
эҳтиёжни келажакдаги молиявий маж-
буриятдан устун қўйиши мумкин.

Бугун микроқарз олиш бир неча 
дақиқалик иш бўлиши мумкин. Аммо 
уни қайтариш жараёни бир неча ой да-
вом этади. Шунинг учун ҳар бир инсон 
рекламага эмас, ўз имкониятига қараб 
қарор қилиши керак. Қарз олишдан ол-
дин одам ўзига учта савол беришнинг 
ўзи кўп муаммонинг олдини олиши 
мумкин: «Бу пул менга ҳақиқатан ҳам, 
зарурми?», «Уни янги қарз олмасдан 
қайтара оламанми?», «Жами қанча пул 
қайтаришим керак?». Агар бу савол-
ларга аниқ жавоб бўлмаса, «бир неча 
дақиқада пул» деган таклифни қабул 
қилишга шошилмаслик лозим. Чунки 
реклама инсонга пулнинг қанчалик 
осон олинишини кўрсатади. Аммо 
қарзни қайтариш қанчалик қийин эканини инсон ўз танаси-
дан ўтказгач, англаб етади.

Тўғри, ҳозирги замонда кредит ёки микроқарз олишни 
мутлақо нотўғри деб бўлмайди. Агар олинган маблағ тўғри 
мақсадда ишлатилса, нур устига нур. Аммо у шунчаки ен-
гил-елпи орзу-ҳавас йўлида сарфланса, бундан ёмони йўқ. 
Демак, ҳар ким бу ишга онгли равишда қўл уриши жоиз. Бу-
нинг учун эса унинг молиявий саводхонлиги етарли бўлиши 
керак. акс ҳолда, қарз гирдобига кириб кетиши ҳеч гап эмас.

Биринчи микроқарз, одатда, катта муаммо бўлиб кўрин-
маслиги мумкин. Масалан, оилада кутилмаган харажат пайдо 
бўлди. Инсон маблағ топиш учун микроқарз олди. Кейин ойлик-
дан қайтарди. Бироқ кейин яна бошқа эҳтиёж пайдо бўлади. Та-
биийки, бу сафар ҳам у «тез ва осон» қарз олиш ҳақида ўйлай 
бошлайди. Шу тариқа қарз олиш фавқулодда чорадан одатий мо-
лиявий воситага айланиб қолади. Энг хавфли нуқта эса инсон ўз 
даромади билан эмас, янги қарз билан аввалги қарзини ёпа бош
лаганида пайдо бўлади. Бир қарзни иккинчи қарз билан ёпиш 
эса қарз ботқоғига ботишнинг бошланиши.

Рекламада маҳсулот бир неча сония давомида кўрсати-
лади. Аммо инсоннинг ўша реклама таъсирида қабул қилган 
қарори ойлар ёки йиллар давомида унинг бюджетига таъсир 
қилиши мумкин. 

Телефон, кийим ёки маиший техника рекламасида 
нотўғри қарорнинг зарари кўпинча ўша маҳсулот билан 
чекланади. Молиявий хизматда эса нотўғри қарор инсоннинг 
келажакдаги даромадини ҳам мажбуриятга боғлаб қўяди. Шу 
боис бундай рекламаларда «тез», «осон», «қулай» деган сўзлар 
билан бир қаторда, «фоиз», «жами қайтариладиган сумма», 
«тўлов муддати» ва «кечиктириш оқибатлари» каби маълу-
мотлар ҳам инсонга тушунарли тарзда етказилиши жоиз. Аф-
суски, аксар банклар бу қоидага амал қилишмаяпти.

Хусусан, Рақобат қўмитаси 2026 йил 
июль ойида молиявий хизматлар рекла-
маси бўйича мониторинглар натижасида 
20 дан ортиқ банк ва микромолия ташки-
лотига реклама қонунчилиги талабларини 
бузгани учун жарималар қўлланганини 
маълум қилди. Қўмита айрим реклама-
ларда кредит фоизлари, муддатлар, қў-
шимча тўловлар, комиссия ва суғурта ха-
ражатлари каби муҳим маълумотлар йўқ-
лиги ёки тушунарсиз берилганини қайд 
этган. 

Демак, масала фақат «реклама кўп»ли-
гида эмас, аксинча, уларда инсонга қарор 
қабул қилиш учун зарур бўлган ахборот тў-
лиқ ва тушунарли берилмаётганида. 

Қарзнинг иқтисодий оқибати – оила 
бюджетидан бошланади. Микроқарз бир 
қарашда шахсий молиявий масаладек тую
лади. Аммо қарз юки ортиши бутун оила 
иқтисодиётига таъсир қилиши мумкин. 
Оила даромадининг маълум қисми қарз 

тўловига кетса, озиқ-овқат, таълим, тиббий хизмат, уй-жой ва 
бошқа зарур харажатларга маблағ камаяди.

Бир неча қарз бир вақтда тўланса, бу босим янада кучая
ди. Натижада даромад – кундалик харажат – қарз тўлови – 
маблағ етишмаслиги – янги қарз деган доира пайдо бўлади. 
Ундан чиқиб кетиш эса амримаҳол. Иқтисодий муаммолар 
бора-бора ижтимоий ва психологик муаммога айланади. До-
имий қарздорлик инсонда хавотир, тушкунлик, оилавий ке-
лишмовчилик ва келажакка ишончсизликни кучайтириши 
мумкин. Шу боис экранлардаги чақирувларга ишониб эрга-
шиб кетиш ақлли одамнинг иши эмас.

Хуллас, рекламадаги бир дақиқалик қарор йиллаб давом 
этадиган мажбурият бўлишини унутмаслик даркор. Бугун 
қўлга кирган осон пул эртага оила бюджетини, инсон хотир-
жамлигини, ҳатто, келажак режаларини чеклаб қўймаслиги 
лозим.

Гулрухбегим ОДАШБОЕВА
«ISHONCH»

«ОКЕАН»ЧИЛАРДА 
2 ТА ОЛТИН ВА 1 ТА 

КУМУШ МЕДАЛЬ
Наманган шаҳридаги «Океан» сув спорти са-
ройи ихтисослаштирилган болалар ва ўсмирлар 
спорт муассасаси тарбияланувчиси 16 ёшли За-
рина Абдусаматова Тошкент вилоятидаги очиқ 
сувда сузиш бўйича ёшлар ва катталар ўртасида 
ўтказилган Ўзбекистон чемпионатида 7,5 кило-
метр ва 5 километр масофада 2 та олтин ме-
дални қўлга киритди.

Зарина ушбу натижалари билан Ўзбекистон чем-
пионатининг ёшлар ўртасида икки карра ғолиби 
бўлди. 

Мусобақада юртимиздан 5 та, Қирғиз Республи-
касидан 1 та жамоадан – жами 50 нафар спортчи 
қатнашди.

Шунингдек, «Океан»нинг яна бир сузувчиси 
Иброҳим Солиев 10 километр масофада 2-ўрин – ку-
муш медаль соҳиби бўлди.

Шу кунларда ушбу спортчилар Камил Халилов  му-
раббийлигида  ноябрь ойида Тошкентда бўладиган 
Ўзбекистон кубоги баҳсларига тайёргарлик кўриш-
моқда. 

Айни вақтда замонавий сузиш мажмуасида 9 на-
фар юқори малакали мураббий қўли остида 152 на-
фар бола ва ўсмир мунтазам  шуғулланмоқда. Тарбия-
ланувчиларнинг 12 нафари Ўзбекистон чемпионлари 
ҳамда мамлакатимиз терма жамоаси аъзолари ҳисоб
ланади.

Анваржон ҲАЛИМОВ
«ISHONCH»

СпортАкс-садо

Муаллиф қайд этганидек, олақанот, 
яъни майна одамларнинг ризқига, 
боғдорчиликка етказаётган зарар 

жуда катта. Қарангки, бу қуш емайдиган 
нарсанинг ўзи йўқ экан. Мева-чевами, ҳа-
шароту қурт-қумурсқами, ҳаттоки, ўзидан 
кичик қушлар – чумчуқ, қалдирғоч, мусича-
ларни, керак бўлса, уларнинг тухумини ҳам 
йўқ қилиб, уясини ўзлаштириб олишгача бо-
рар экан.

Ўзим қишлоқда олақанотнинг янги соғиб 
олинган сигир сутини ичганига гувоҳман.

Боғлардаги вазиятга келсак, қайси мева 
пишиб етилганини биринчи шу қуш егани-
дан сўнг биласиз. Масалан, баъзан анжир-
нинг қобиғи қолади, борсангиз ичини то-
залаб ўйиб еб қўйган бўлади. Олмага ҳам 
худди шу тахлитда қирон келтиради. Баъ-
зан меванинг маълум қисмини чўқиб кетиб, 
ари, қўнғиз каби ҳашаротларга «йўл очиб» 
беради. Қишлоқларда узум етиштирувчи-
лар ҳам олақанотдан безор. Боя айтганим-

дек, қайси узумга маза кирганини дарҳол 
билади. 

Бизнинг Андижон вилояти Булоқбоши 
туманида аксарият хонадонларда узум 
парвариш қилинади. Қишлоқдошларим 
узумни майнадан ҳимоя қилиш мақса-
дида турли нарсалар орқали шовқин чиқа-
риш, расмлар воситасида қўрқитиш, чўз-
ма(рогатка) билан тош отиб ҳуркитиш, 
ҳар хил дорилар сепиш йўли билан қушни 
яқинлаштирмаслик каби усулларни қўлла-
шади. Бироқ буларнинг барчаси вақтинча-
лик чоралар.

Масалан, мен уйимдаги узум валиши 
устига катта-кичик ҳар хил тасвирлар, хусу-
сан, олти хил кўринишдаги мушук расмини 
қўйиб чиқдим. Аввалига олақанот мушук 
расми атрофига икки-уч соатча яқинлашма-
гани рост. Кейин эса керак бўлса, расм ёнига 
қўниб олиб, узумга қирон келтиришни бош
лади. Бу майна деганлари шунақа айёр, сез-
гир бўлар экан. Қўлингизда қушларга қарата 

отишни режалаштирган тошми, кесакми, ни-
мадир борми, хавфни олдиндан, албатта, се-
зади.  Демак, бу қушнинг ўзига яраша ҳисоби, 
вазиятни ўрганиш амалиёти бор.

Хуллас, ҳаётий кузатувларимдан келиб 
чиқиб, юқоридаги мақола муаллифининг 
таклифларини қўллаб-қувватлайман. Уму-
ман, бу қушнинг келтираётган зиёнини 
жиддий кўриб чиқиш ва майналарни замо-
навий дронлар ёрдамида йўқ қилиш амалиё
тини жорий қилиш керак. Ушбу ташаббус 
жорий этилиб, ҳаётга кенг татбиқ қилинса, 
ишонинг, боғдорчиликка, узумчиликка анча 
барака киради.

Маматғози МАМАТОВ, 
Булоқбоши тумани ҳокимлиги

бош ҳисобчиси

«Ishonch» газетасини узоқ йиллардан буён ўқиб бораман. Нашрда чоп этилаётган 
ижтимоий-иқтисодий мавзулардаги мақолалардан олган хулосаларим, меҳнат 
қонунчилиги билан боғлиқ жиддий чиқишлардан ўрганганларим турли вазиятларда 
тўғри қарор қабул қилишим учун жуда кўп асқатган. Газетанинг шу йил 16 июль 
кунги сонида Зуҳриддин Исомиддиновнинг яна бир долзарб мавзудаги «Қаноти 
ола бўлур...» сарлавҳали мақоласини ўқир эканман, унда баён этилган гаплар 
дилимдагини ёзишга ундади.

ҚИЛИҒИ 
ҚОРА БЎЛУР...

ҲАР БИР ДОВ-ДАРАХТ, ЖОН-ЖОНИВОР ЎЗИГА ХОС, БЕТАКРОР. ЎЗ 
ФАЗИЛАТИ БОР. ЛЕКИН БРАЗИЛИЯДА САДАҚАЙРАҒОЧ Ё ШОТУТ 
ЎСМАЙДИ, БИЗДА ЭСА ЛИАНА ЙЎҚ. БУНДАЙ «МАҲАЛ-
ЛИЙЛИК» ИЛМДА ЭНДЕМИК ТУРЛАР ДЕЙИЛАДИ. 
ЧЕТДАН ОЛИБ КЕЛИНГАНИ ЭСА ШАРОИТГА ҚА-
РАБ Ё ЎЗГАРИШГА УЧРАЙДИ ЁКИ БОШҚАЧА 
НАТИЖА БЕРАДИ. МАНА, АМЕРИКА 

ТОНДАН УЧ ЮЗТА ОЛАҚА-
НОТ МАЙНА ОПКЕЛИБ 
ҚЎЙИБ ЮБОРДИК, 
БУГУН ҲАММА-

БОСДИ.

Бу каби жумлалар асосан тўй 
кунлари ишлатиларди. Чунки 
ўша давр тўйларида узоқдан 

келган ёки алоҳида эътиборда бўл-
ган меҳмонлар учун тўйхонадан 
ташқари қўни-қўшни, яқинларнинг 
уйларида алоҳида зиёфат берилар 
ва бу меҳмонлар гуруҳига нисбатан 
«қўнуқ» («қўноқ») дейиларди («Фа-
лончининг уйига қўнуқ тушди»). 
Дастурхонга қўйиш учун емаклар, 
овқат қилиш учун масаллиқ, гўшт, 
нон каби маҳсулотлар, ичимлик-
лар бир тугунга тугилиб, тўйхона-
дан келтириларди. Шундай қилиб, 
ўша кезларда тўйга оид атамага ай-
ланиб улгурган «қўнуқ» сўзи икки 
маънода: биринчиси, тўйхонадан 
бошқа хонадонга тушган меҳмонлар 
гуруҳи; иккинчиси, улар учун тўйхо-
надан келтириладиган емаклар ту-
гунига нисбатан айтиларди. 

Кейинчалик тўйларнинг шакли 
ўзгарди. Оқибатда «қўнуқ» ҳам ис-
теъмолдан чиқиб қолди. Бу сўзнинг 
адабий тилдаги «қўноқ» шаклини 
биламиз. Аммо бу сўз китобий ту-
юлгани учун маҳаллий сўзлашув ти-
лимизга кўчмади. Шундай қилиб, 
сўзлашув тилимизда «қўнуқ»дан 
ҳам, «қўноқ»дан ҳам воз кечиб, асли 
форс  ча «меҳмон»ни сақлаб қолдик.

«Қўнуқ» – аслида адабий тилдаги 
«қўноқ»нинг қадимий кўриниши, 
Кошғарий бобомиз ҳам «Девону 
луғотит-турк»да айнан шу шаклда 
келтиради: «ُْقُنق қонуқ – меҳмон. 
Шеърда шундай келган:

Бардї ӭрäн қонуқ,
Болуб қутқа сақар,
Қалдї алїғ уjуқ
Кöрўб ӭwнї jїқар. –
(Маъноси: Меҳмонни бахт деб 

ҳисобловчи эрлар ўтиб кетди, шар-
пани сезса, кириб қолмасин деб чо-
дирини бузадиганлар қолди» (ДЛТ. I 
том. Т.: 1960. 365-бет). 

«Девон»да бошқа бир ўринда 
«қўнуқ» сўзи «меҳмон» эмас, ик-
кинчи маънода, яъни «меҳмонга бе-
риладиган зиёфат» маъносида қўл-
ланган: «Қїш қонуқи ўт – (маъноси: 
қишнинг зиёфати ўт (олов)дир» 
(ДЛТ. I том. Т.: 1960. 320-бет). Демак, 
минг йил олдин ҳам бу сўз икки 
маънода ва айнан шевадаги каби 
«қўнуқ» шаклида қўлланган.

Юсуф Хос Ҳожибнинг «Қутадғу 
билиг» асарида «меҳмондорчилик» 
маъносида бир ўринда «қонуқлуқ» 
сўзи ишлатилади: «Тэлим түрлүг-ул 
қонуқлуқ ашы – маъноси: бу меҳ-
мондорчилик оши кўп турлидир» 
(ҚБ. Т. «Фан». 1971. 682-бет).

Буни қаранг, бу сўз, минг йил ол-
дин Кошғарий ва Юсуф Хос Ҳожиб 
боболаримиз қандай шакл ва маъно-
ларда қўллаган бўлса, шевада айнан 
шу шакл ва маъноларда то бизнинг 
авлодгача етиб келган. Биз бу сўзни 
айнан шу шакл ва маъноларда қўлла-
ган сўнгги авлод бўлиб қолдик, афсус.

«Қўнуқ» ва шу каби кўплаб сўз-
лар «қўнмоқ» феълидан ясалган, 
аммо кейинги пайтларда бу феъл-
нинг маъно кўлами торайиб, ҳозир 
асосан қуш, учоқ кабиларнинг учиб 
келиб қўнишига нисбатан ишлатил-
моқда. Илгари эса бу феъл  «бирор 
жойда ерлашмоқ, жойлашмоқ, кў-
чиб келиб қўнмоқ» каби маъноларда 
ҳам кенг қўлланилган. Хусусан, «Де-
вон»да бу феъл шундай изоҳланади: 
«қондї – қўнди, бирор нарсага жой-
лашди. Қуш қондї – қуш қўнди, би-
рор нарсага жойлашди. Буḋун қондї – 
қабила (бирор ерга) кўчгандан сўнг 
қўнди» (ДЛТ. III том. Т.: 1963. 201-
бет). 

Тилимиздаги бир қанча сўзлар 
«қўнмоқ» феълининг айнан ана шу 
«жой олди», «ерлашди» маънолари 
асосида ясалган.

ҚЎШНИ – бу сўз ҳам «қўнмоқ» 
феълидан «қўн+ши» шаклида ясал-
ган бўлиб, кейинчалик «н» ва «ш» 
товушлари алмашинуви содир бўл-
ган. «Девону луғотит-турк»да ҳар 
иккала шакли келтирилади: «Қошнї 
– қўшни. Ўғузлар «н» ҳарфини «ш» 
ҳарфидан олдин қўйиб «қоншї» 
дей дилар. Ҳар иккиси ҳам қоидага 
мос ва тўғридир» (ДЛТ. I том. Т.: 
1960. 408-бет). Навоий ҳам бу сўзни 
«қўшни» эмас, «қўнгши» шаклида 
қўллайди. Демак, «қўшни» сўзининг 
луғавий маъноси: «ёнма-ён қўнган, 
яъни ерлашган, жойлашган», дейиш 
мумкин. 

ҚЎНИ-ҚЎШНИ деганда эса маз-
кур феълдан ясалган икки сўз 
«қўнуқ» ва «қўшни» иштирок этади: 
аслида ҚЎНУҚ-ҚЎШНИ – кейинча-
лик ҚЎНИ-ҚЎШНИга айланган. Шу-
нингдек, тилимизда «қўним топ-
моқ», «қўнимсиз», «қўнолға» каби 
ибора ва сўзлар ҳам мавжуд.

Маҳмуд Кошғарий «Девон»да 
мазкур ўзакдан ясалган «қонум» сў-
зини «уруғ-аймоқ» маъносида кел-
тиради. «Қутадғу билиг»да эса Юсуф 
Хос Ҳожиб «ўрин, жой» маъносида – 
«қонут» сўзини қўллайди («Йануты 
байат бэргә эḋгү қонут» – маъноси: 
«Эвазига Тангри эзгу ўрин (жаннат) 
беради» ҚБ. Т. «Фан». 1971. 668-б.).

«Девон»да, шунингдек, «қўнуқ» 
отидан ясалган қатор сўзлар ҳам 
келтирилади: «қонуқлади – меҳмон 
қилди, қонуқлуқ – меҳмондўстлик, 
қонуқлуқ эв – меҳмонхона» ва ҳоказо. 

«Ўзбек тилининг изоҳли луға-
ти»да ҳам қўноқ (меҳмон), қўноқ-
хона (меҳмонхона), қўноқламоқ (ту-
наш учун қушларнинг қўнолғага 
чиқиши ёки сафардаги кишининг 
бирор жойда тунаши) каби сўзлар 
келтирилган, афсуски, бу сўзлар ҳам 
кейинги пайтларда истеъмолдан 
чиқиб бормоқда. Уларга қайта ҳаёт 
бахш этиш эса сизу бизга боғлиқ.

Абдувоҳид ҲАЙИТ,
адабиётшунос

Австралияга борган инглизлар «Ов қилиш 
учун қуён йўқ экан, зерикяпмиз», деб Англия-
дан қуён опкелиб яйловларга қўйворган. Ҳа-

демай, қуён мўр-малахдай кўпайиб кетган, бунча 
қуённи отиб тугатиш эса амри маҳол. Нима қилиш 
керак? Қуённинг кушандаси тулки, дея тулки олиб 
келишди. Тулкилар эса қуённи эмас, умрида тулки 
кўрмагани учун чўчимай, ажабланиб қараб турган 
жониворларни тутиб еган. Кейинроқ... туя опкелиб 
кўпайтиришган. Ҳозир 2-2,5 миллион туяни қандай 
йўқотишни билмай, бошлари қотган. 

Ҳеч ким табиат ишига аралашиб, барака топган 
эмас. Четдан ҳатто экин-тикин, дов-дарахтларни 
олиб келиш ҳам хато. Бугун бўлмаса, эрта-бириси 
кун салбий натижаси сезилади. 

Мен олақанот майнани илк бор 1967 йил апрель 
ойи охирларида кўрган эдим. У шудгор қилинган 
ерда сакраб-сакраб юрар, одамдан ҳайиқиб қочмас 
эди. Янги қуш пайдо бўпти, деб суюнганмиз, касофа-
тини эса билмаганмиз.

Олақанотнинг бунчалик тез тарқалишига сабаб – 
янги жойга тез мослашар, озуқа танламас ва йилига 
2-3 марта бола очар экан. Бироқ кана ейиш билан 
чекланмай, маҳаллий қушларни қириб ташлашга 
ўтди. Ёши улуғ кишилар ўттиз ё эллик йил аввалги 
ҳаётни эсласа, илгари ҳар турли парранда, ҳайвон, 
ҳашарот ва бошқа жониворлар анча кўп бўлганини 
тан олади. Саъва, читтак, сассиқпопишак, тўрғай, 
бедана, булбул, қораялоқ, зарғалдоқ, карқуноқ, 
жарқалдирғоч, ғуррак, кўкқарға, какку, куркулдак, 
қизилиштон, чуғурчуқ каби қушлар бисёр эди. Ҳозир 
уларнинг отигина қолди, ҳатто мусича, чумчуқ ва 
қалдирғочлар ҳам жуда кам. Уларнинг йўқолишига 
эса техника ва химикатларгина эмас, аввало, олақа-
нот сабаб бўлди. Бу кушанда, масалан, қалдирғочга 
учиб ета олмайди, аммо инига кириб бориб, тортиб 
чиқариб, қанотларини узиб ташлайди, полапонла-
рини нобуд қилади...

Олақанот боғларга ҳам зарар етказиб, узум, ги-
лос ва бошқа меваларни чўқиб ташлайди. Бир ўзи ғо-
рат этмайди, чуғурлаб овоз чиқариб, бутун галасини 
чақириб, «меҳмон қилади». Зарар катта бўлади. Ор-
нитологлар уни бошқа ҳудудларга кўчириш экологик 
хато бўлган, дейишади. Олақанотга қарши курашиш 
эса тузукроқ натижа берганини эшитганимиз йўқ.

«– Бизда олақанот майнанинг популяцияси давом 
этяпти ва кўпайяпти, –  деб хабар беради ижтимоий 
тармоқлар. – Майна жуда ақлли, сурбет қуш. Одам 
яшайдиган муҳитга мукаммал мослашган. Шаҳар-
ларда озуқа (чиқинди, мева)нинг кўплиги уларнинг 
бетўхтов кўпайишига ёрдам бермоқда. 

Майна агрессив ва кучли қуш бўлгани учун маҳал-
лий қушларни  уя қуриш жойлари ва озуқа манбала-
ридан сиқиб чиқармоқда.

Ўзбекистон қонунларида майна зарар етказувчи 
қуш сифатида қайд этилган, унинг сонини камайти-
ришга рухсат берилган...».

Олақанот майна минтақамиздан йўқотилса нима 
бўлади?

Фақат фойда келади. Чунки у бизнинг юртларда 
экотизимга кўп зарар келтиради. Халқаро табиатни 
муҳофаза қилиш иттифоқи (IUCN) майнани дунё-
даги энг хавфли 100 та инвазив (босқинчи) турлар 
рўйхатига киритган. Тўғри, майна зарарли ҳашарот-
ларни еб фойда келтиради, аммо салбий оқибатлари 
бу фойдадан чандон кўп. Шу сабабли, орнитологлар 
ва экологлар майнани экотизим мувозанатини бу-
зувчи хавфли қуш, деб ҳисоблашади. 

Майна маҳаллий қуш-
ларни сиқиб чиқаради (ўта 

тажовузкор ва ҳудуд талашувчи 
қуш. Бошқа қушларнинг уяларини 

тортиб олади, тухум ва полапонларини 
нобуд қилади); қишлоқ хўжалигига зарар 

келтиради (ёз ва куз мавсумида тўда-тўда бў-
либ боғларга ҳужум қилади. Узум, анжир, гилос, 

ўрик каби меваларни чўқиб, сифатини бузади 
ва катта иқтисодий зарар етказади); ка-

саллик тарқатади (турли каналар, 
паразит ва парранда ин-

фекциялари – сальмо-
неллёз ва парранда 

безгагини ташийди). 
Уларнинг катта 
тўдалари дарахт-

ларда тўпланиб, кучли шовқин солади, атрофни 
ахлат билан ифлослантиради.

Минглаб боғбонлар ҳар йили токзорларни май-
надан асраш учун узум бошларига қизил тўрхалта 
кийдириш билан овора. Олма, нок, шафтоли ва бош-
 қа мевалар устига мамлакат бўйича неча минг квад-
рат километрлаб тўр ёйиб, қўлдан келганча ҳаракат 
қилишяпти.  

Шунча тўрхалта, шунча яшил тўр текинга кел-
майди. Уларни ўрнатиш ва ёйиш учун қанча темир 
ва ёғоч конструкция керак бўлиши-чи? 

Ҳа, олақанот майна тез кўпайиб боряпти, ҳозир 
у энг кўп тарқалган қуш. Агар популяция шундай да-
вом этса, чорак асрдан сўнг олақанот, қарға ва ҳакка 
– шу уч паррандагина қолиб, минтақа ҳувиллаган 
бир «массив»га айланади. Ўзимиз пиширган ошни 
айланиб ҳам, ўргилиб ҳам ўзимиз ичишимизга 
тўғри келади.

* * *
Абдулла Ориповнинг мана бу икки мисра шеъри 

ёдингиздадир: 
Билмасдан шапалоқ тортиб юбордик,
Шўрпахта қўямиз энди ўзимиз...
Одамзод йўл қўйган хатосини ўзи тузатиши, 

аҳволни ўнглашга интилиши керак. Ўтган аср-
нинг олтмишинчи йилларидаги бу хатони барта-
раф этишимиз шарт. Мен фақат қушлар кўрган зи-
ённи айтдим. Табиат мувозанатини ушлаб туришда 
ҳашаротларнинг ўрни қушларникидан ортиқроқ 
аслида. Чунки ҳашаротлар экотизим асоси ҳисобла-
нади. Уларни ҳам олақанот қириб битирди, йўқотиб 
юборди. Ўзбек асаларичилигини ҳам жар ёқасига 
олиб келиб қўйди. Чунки асалари оилалари кенга-
йиб-кўпаядиган пайтда майна бола очади ва пола-
понларини хушхўр асалари билан боқади.

Экология қўмитаси «Олақанотларнинг инини қи-
дириб топиб, уядаги тухумларини тушириб юбориш 
лозим», деб тавсия берганини ўқиган эдим. Яна бил-
мадим, менга бу олақанотни кўрмаган, нималигини 
билмайдиган одамнинг маслаҳати бўлиб туюлди...

* * *
Энди бошқа бир гап. «Sony» деган фотоаппарат 

сотиб олиб, унча-мунча ишлатишни ҳам ўргандим. 
Бир куни «Ўзимни суратга олай-чи», деб мурватини 
босиб, қаршисига чўкдим. Мен унга қараб турибман, 
у эса менга. Миқ этмайди. Ноилож, бир фотограф 
укахонимга қўнғироқ қилдим. 

– Домла, объективга қараб, кулимсиранг!
Сал жилмайгандим, «ширқ» эткизиб суратга 

олди. Кулганингизни ҳам билар экан, қурғур! Тех-
ника шунча ўсиб кетибди. Бу ҳали биздай жўн одам-
лар учун. Қоп-қора тунда, зулматда рангли сурат ола-
диган фотоаппаратлар ҳам чиққан, дейишади.

Бу гапларни эшитиб қўйинг деб эмас, эшитиб ту-
ринг, деб айтяпман.

Ҳозир танк ё пулемёт урушлари орқада қолди, 
янгича қурол – дронлар асосий планга чиқди. Барча 
давлатлар дрон ясашга киришган. Бизда ҳам му-
тахассислар бор. Аммо биз уларни тинчлик ишига 
йўналтирсак, чунончи, табиатни муҳофаза қилишда 
ишлатсак, айни муддао бўларди.  

Шуни ўйлаб, сунъий идрокдан «Дунёда экология 
соҳасига хизмат қилишга мўлжалланган дронлар 
борми?» деб сўрадим. 

«Ҳа, экодрон бор, – деб жавоб қилди СИ. – У эко-
логик вазифаларни ҳал этиш, табиатни муҳофаза 
қилиш учун ясалган учувчисиз учиш аппарати. Газ 

анализатори ва тепловизори бор дронлар заводлар 
атрофидаги ҳаво таркибини текширади, сув ҳавза-
ларининг ифлосланиш даражасини ўлчайди, ноқо-
нуний чиқиндихоналарни аниқлайди, ёнғин ёки 
дарахт кесилишидан зарар кўрган жойларга да-
рахт уруғлари ва ўғитларни йўналтирилган ҳолда 
«отади», ёввойи ҳайвонлар популяциясини ҳисоб-
лайди. Тунда қўриқхоналарда патруллик қилиб, бра-
коньерликка қарши курашади. Ўрмон ёнғинлари 
ҳақида хабар беради, бу эса уни тезда ўчириш имко-
нини беради...».

Биз ана шундай экодронлардан табиатдаги био-
логик хилма-хилликни яна тиклашда ҳам фойдалан-
сак-чи? Чунончи, ёвуз олақанот майналарни қириб, 
уларнинг сонини муттасил камайтиришга йўнал-
тирсак...

Қаранг, дрон оптик камера, тепловизор ёки ли-
дар ёрдамида ҳудудни сканерлар, нейротармоқ эса 
экрандаги объектни белгилар экан. Мўлжал олин-
гандан сўнг, борт компьютери дрон парвозини мус-
тақил равишда бошқаради ва оператор билан алоқа 
узилган тақдирда ҳам, нишонни кадр марказида уш-
лаб туради. Яъни, олақанотни дрон ўзи топади, қу-
виб етиб, отиб ўлдиради. Бунинг учун эса зиғир кат-
талигидаги «ўқ» кифоя. Бундай дрон ташқи буйруқ 
бўлмагунича автоматик режимда ишлайди.

Олақанотнинг асосий белгиси – учиш пайтида 
кўринадиган ола қаноти ва кўз атрофининг сариқ 
рангда бўлиши. Бу майнани бошқа қушлардан яққол 
ажратиб туради. Бошқа ҳеч қайси қушда бу икки 
белги мавжуд эмас. 

Демак, вазиятга қараб, Марказий Осиёда би-
рон 500 дона жанговар экодрон (ҳар вилоятга ўн-
тадан) сотиб олиб, олақанотнинг бояги икки бел-
гиси экодронларнинг нишони бўлиши дастурла-
ниб, ускуна нейротармоғига жойланса, бир-икки 
йил ичида унинг 90 фоизини қириб тугатса бўлади. 
Олақанотлар кўплашиб шапалоқдеккина дроннинг 
ўзига ҳужум қилмайдими, деган савол туғилиши 
мумкин. Асло йўқ. Биттагина олақанот ўлдирилиши 
биланоқ, барчаси ундан ўтдан қочгандай қочишга 
тушади ва учиб кетаётган пайтида қаноти ёйилиб, 
оласи кўрингач, янада аниқроқ нишонга айланади. 
Бир дрон бир кунда юзлаб олақанотларни қириб 
ташлаши мумкин. Албатта, бир шарти бор: бу иш 
ҳамма жойда давом эттирилсагина натижа кутил-
гандай бўлади, йўқса, бу сурбет қуш бир неча йил 
ичида яна кўпаяди. 

Кимдир бу ташаббусни 1958 йилда Хитойда бош-
ланган, аммо муваффақиятсиз якун топган чумчуқ 
қириш кампаниясига менгзаши мумкин. Бироқ чум-
чуқ Хитой экотизимида ўз муқим ўрнига эга маҳал-
лий парранда эди. Бу қирғин хато иш экани аён бўл-
гач, бошқа мамлакатлардан неча юз минглаб чумчуқ 
Хитойга келтирилган. 

Олақанот майна эса – босқинчи. Миллион йил-
лар давомида шаклланган экотизимни бузаётган 
экологик офат. Ундан қутулсак, табиий  мувозанат 
аслига қайта бошлайди.  

Албатта, дрон олақанот майнани қай тарзда отиши, 
бунда хато бўлиш-бўлмаслиги, башарти бўлса, унинг 
зиёни (масалан, ўқ ножўя кетиб, кимдир зиён кўриши) 
ҳақида фикр билдиришга ожизман, чунки мутахассис 
эмасман. Бироқ робот адашмайди, киритилган дас-
тур бўйича аниқ ишлайди. Бугунги кунда ўзи мўлжал 
олувчи дронлардан фаол фойдаланилмоқда. Улар му-
айян нишонни автоматик равишда аниқлаш ва куза-
тиш учун компьютер кўриниши ҳамда сунъий интел-
лект тизимларидан фойдаланади.

Бизнингча, бу ишни тажриба тариқасида би-
ронта вилоят, лоақал, бирон туманда амалга оши-
риш, ижобий самараси аниқ кўринса, бошқа ҳудуд-
ларда ҳам жорий этиш керак. Ишонамизки, бу иш 
кўнгилдагидай амалга ошса, боғ ва токзорлар кўра-
ётган зарар кескин камаяди, уларни ҳимоя қилиш 
учун сарфланаётган маблағ ёнга қолади, қўшимча 
меҳнат тежалади, ҳар йили неча юзлаб тонна ме-
ва-чева исроф бўлмай, дастурхонларимизга етиб бо-
ради, дала ва ўтлоқларимиз, тоғ ва даштларимиз, 
шаҳру қишлоқларимиз яна хилма-хил капалак ва 
қурт-қумурсқалар, турфа қушлар билан обод бўлади, 
ватанимиз янада жаннатмонанд ўлкага айланади.

Зуҳриддин ИСОМИДДИНОВ,
публицист

Эълон
Ўзбекистон миллий те-

лерадиокомпанияси то-
монидан «Sport» ijodiy 
birlashmasi» ДМнинг «Спорт 
трансляциялари» муҳарри-
рияти шарҳловчиси Элмуро-
дов Мусурмон номига берил-
ган № 3244-сонли гувоҳнома 
йўқолганлиги сабабли бекор 
қилинади.

Ўзлик Табиат ва биз

ҚАНОТИ
ОЛА БЎЛУР...

Ўтган асрнинг саксонинчи йилларида, яъни болалик давримизда, бу 
сўз айнан шу шаклда бизнинг шевада кўп ишлатиларди: «Фалончи-
нинг уйига қўнуқ тушди», «Фалончининг уйидаги меҳмонларга қўнуқ 
беринг».

БИЗ УНУТАЁТГАН 

ҚЎНУҚ

Насиба Абдуллаева ижросида

«ХАЁЛ»
  қўшиғи   

Зор этиб қўйдинг, хаёл,
Бедор этиб қўйдинг, хаёл,
Севги дардига мени
Дучор этиб қўйдинг, хаёл.

Жамиятда инсоннинг табиат устидан ҳукмронлигини оширувчи
ҳар қандай кашфиёт инсонга қувонч эмас, қайғу келтиради.

Лев Толстой

Мулоҳаза 

ОСОН ҚАРЗ 
ОРТИДАГИ 

ОҒИР ЮК

Яқинда Марказий банк аҳолининг банклар олдидаги 
қарздорлиги 231 триллион сўмга етганини маълум 
қилди. Бу қарздорлик ўтган олти йилда беш баробарга 
ошган. Хусусан, сўнгги бир йилда аҳолига берилган 
кредитлар ҳажми 21,2 фоизга ўсган. Регулятор учун 
энг катта хавф кредитнинг ўзи эмас, балки фуқаронинг 
уни ўз вақтида қайтариш қобилияти экани таъкидланган.

Қарзнинг иқтисодий 
оқибати – оила 

бюджетидан бошланади. 
Микроқарз бир қарашда 

шахсий молиявий масаладек 
туюлади. Аммо қарз 

юки ортиши бутун оила 
иқтисодиётига таъсир 

қилиши мумкин. Оила 
даромадининг маълум 

қисми қарз тўловига кетса, 
озиқ-овқат, таълим, 

тиббий хизмат, уй-жой ва 
бошқа зарур харажатларга 

маблағ камаяди.


